
റാസ്റ്ററും അർത്ഥം കല്പിച്ചിട്ടുള്ളതു്. സൊറാസ്റ്റരുടെ കാലത്തു തന്നെ പേർഷ്യായിലെ സർവസമാന്യമായ മതം ഇതു തന്നെ ആയിത്തീർന്നു. എങ്കിലും അദ്ദേഹത്തിന്റെ കാലശേഷം ഏതാനും നൂറ്റാണ്ടുകൾ കഴിഞ്ഞു മഹാനയ അലക്സാണ്ഡർ ചക്രവർത്തി പേർഷ്യയെ ആക്രമിക്കുകയാൽ ഈ മതത്തിനു പല ഉലച്ചിലുകളും ഉണ്ടായി. ഇതു നിമിത്തം അന്നു രാജ്യം വാണിരുന്ന അർഡിഷർ ബാബാഖാൺ തങ്ങളുടെ മതത്തിന്റെ പഴയ ശുദ്ധിയും വെടിപ്പും വരുത്തുന്നതിനു വേണ്ട മാർഗ്ഗങ്ങൾ ആലോചിക്കാനായി പേർഷ്യാരാജ്യത്തിന്റെ നാനാഭാഗങ്ങളിൽ നിന്നുമായി ഏകദേശം 40.000 ആളുകളെ ക്ഷണിച്ചു വരുത്തി ഒരു കൂടിയാലോചന നടത്തി. ഈ കൂട്ടത്തിൽ ആ കാലത്തേക്കു് ഏറ്റവും ഈശ്വരഭക്തിയുള്ള ദേഹവും വിദ്വാനുമായിരുന്ന ആർഡാവിറാഹ് എന്ന മഹാനും മറ്റു പല വിദ്വാന്മാരും സന്നിഹിതരായിരുന്നു. ഇവർ ചില നിബന്ധനകളെല്ലാം എഴുതിയുണ്ടാക്കി. ഈ നിബന്ധനകൾക്കു പിന്നീടു് ആർഡാവിറാഫിന്റെ "ദിവ്യവെളിപാടു്" എന്നു നാമം സിദ്ധിക്കയും ചെയ്തു.

